RENUNGAN K.E.D.  – MEI 2011
Memperdalamkan Ketaatan Kita Sebagai Pengikut  ke Arah Misi Sebagai Keluarga
KELUARGA DI DALAM MISI 

Pengenalan:  
Keluarga merupakan unit masyarakat sebuah keluarga mendapat identiti dan misi daripada rancangan Tuhan. Peranan sesebuah keluarga berasaskan identity keluarga itu, iaitu hidup dengan cara yang menggambarkan cinta kasih Allah terhadap manusia serta cinta kasih Yesus Kristus kepada Gereja.

Matlatmat:  Memperingatkan semua bahawa semua anggota-anggota keluarga bermain peranan aktif demi kebaikan masyarakat and dunia. 

Lagu:  Dalam Keluarga Tuhan (In God’s Family)
	

Korus:

Kita bergembira, kerana disatukan )





dalam keluarga tuhan                     ) 2x



	Kita Kristian yang bahagia 

di dalam tuhan

Kita satu keluarga

Yesus membawa kita 

bersama dengannya

Ke serata dunia

Dari utara, selatan, 

timur dan barat

Dia memanggil kita semua


	Umat Kristian mestilah

hidup cara injil

Hidup yang sederhana

Dan berkongsi harta bagi 

yang memerlukan

Sebagai amal-Kristus

Kita sukacita tuhan 

memanggil kita

Hidup ikut cara Kristus




I.  LIHAT PADA KEHIDUPAN
Berikut terdapat tiga senario untuk renungan anda.
· Baru-baru ini kawasan N di Estet Harmoni menghadapi ancaman dari perampas-perampas. Masaalah tersebut bertambah rumit kerana ia sering berlaku akibat pertambahan kesan bilangan perampas tersebut. Dalam satu perhimpunan KED, seorang pemimpin mencadangkan supaya rondaan mengelilingi estet itu dibuat oleh pasukan yang terdiri daripada ahli-ahli KED. Cadangannya mendapat sambutan yang baik daripada keluarga-keluarga KED.

· John dan keluarganya tinggal berjiran dengan sepasangan suami isteri yang tua. Akhir-akhir ini, mereka mendapati pasangan tua tersebut tidak lagi keluar berjalan-jalan saperti biasa. John dan isterinya, Mary, memutuskan untuk melawat mereka. Rupa-rupanya, sebelah kaki Encik Ho terseliuh kerana jatuh dan Puan Ho terpaksa duduk di rumah untuk menjaga dia. Sebenarnya, Puan Ho sendiri juga tidak berapa sihat. Dengan perasaan ingiin membantu, Mary menawarkan bantuan untuk mamasak apabila mendapat tahu mereka hanya makan roti dan mi segera sahaja. Selain itu, keluarga John juga memutuskan untuk membersihkan rumah Encik Ho pada hujung minggu. Tambahan lagi, John merujukkan Encik Ho dan isterinya kepada Jabatan Kebajikan untuk bantuan selanjutnya.

· Jo tinggal di sebuah rumah pangsa. Beberapa unit rumah-rumah tersebut dimiiki oleh towkay sebuah kilang yang berdekatan. Ramai pekerja asing tinggal di situ terutamanya rakyat Myanmar. Jo sentiasa bersikap peramah terhadap mereka. Pada hari perayaan, dia menghantar bermacam-macam jenis juadah kepada mereka. Pada suatu hari, salah seorang daripada mereka datang berjumpa Jo. Wanita itu mula menangis apabila menceritakan bahawa dia tidak diberi layanan baik dari majikannya. Jo pun merujukkan wanita tersebut kepada Jabatan Pembangunan Manusia Paroki supaya kesnya dapat dikaji dan tindakan lanjut diambil.

Renungan:
· Pernahkah anda mendengar atau mengalami situasi yang serupa dengan kisah-kisah tersebut?
· Nyatakan apa yang dapat kita lakukan sebagai keluarga-keluarga KED kerana inigni menolong orang-orang yang memerlukan bantuan.
· Nyatakan bagaimana sebuah keluarga KED dapat berfungsi sebagai mubaligh dalam situasi-situasi tempatan.
II.  MENDENGAR ALLAH BERSABDAH                                 
[image: image2.wmf]#42 (Keluarga sebagai sel yang pertama lagi penting dalam masyarakat)
Keluarga merupakan asas masyarakat. Ia mempunyai kaitan yang rapat 
dengan masyarakat dan menjadikannya lebih bersemangat melalui sumbangan khidmatnya kepada kehidupan masyarakat.

#43 (Kehidupan keluarga sebagai pengalaman komuni serta perkongsian hidup)


Pengalaman komuni serta perkongsian hidup (diberi percuma sahaja) 
merupakan sumbangan keluarga yang terpenting kepada masyarakat. Melalui 
keluarga, seseorang anggota keluarga diberi kesederan bahawa dia mempunyai 
maruah, kekayaan manusia keseluruhannya dan satu tempat dalam 
masyarakat.

(diadaptasikan dari Surat Ensiklika “Familiaris Consortio’ oleh Bapa Suci Yohanes Paulus II yang bertajuk ‘Mengenai Keluarga Kristian dalam Dunia Moden’. Ringkasan dokumen)
· Pilih perkataan atau petikan singkat dari teks atas yang menyentuh hati anda dan kongsikan sebab-sebab anda memilihnya. 
III.  HIDUP DALAM CINTA KASIH SEBAGAI K.E.D.
Fikirkan satu tindakan konkrit yang keluarga anda akan laksanakan untuk menjadi ‘ragi’ dalam kawasan kejiranan anda. 
Lagu:  Ave Ave Maria (Immaculate Mary)
	


Korus: 
Ave, Ave, Ave Maria (2X)


	1. Di Lourdes di gua sunyi terpencil
    Tampaklah Maria Perawan Murni.

2. Gadis bersahaja dipilih Tuhan
    Berhadapan muka dengan Ibunda. 

3. Perawan Maria molek bestari
    Bermandi cahaya kemilau indah. 
	4. Wajahnya yang manis bersunting senyum
    Pakaiannya putih berikat biru. 

5. Pesan amat penting di sampaikannya
    Bertapalah bagi oenga berdosa. 

6. Berkata Perawan lembut dan ramah
    Aku yang dikandung tidak bernoda. 

